Ra 2, Petekoha — Rahina/Mane i te ahiahi

He Karakia mo nga Rahina/Mane o te "Wi Noaiho”, o ia ra
ranei o te wd o te Petekoha

Ka mea a Thu, “Ka riro he kaha i a koutou, ina haere mai te
Wairua Tapu ki a koutou, &, hei kaiwhakaatu moku ki
Hiruharama, ki Haria katoa, ki Hamaria hoki, a tae noa ki
te pito whakamutunga o te ao.”

Nga Mahi 1.8

E te Atua o tua whakarere

Kua whakakia nga ngakau me nga hinengaro
O au tangata whakapono ki tou Wairua Tapu
Kia tika ai 6 ratou whakaaro ki nga mea katoa
Kia hari tonu ai i roto i tou aroha me tou kaha
Ko Thu Karaiti tonu nei te kai whakaora

E ora nei, e kingi tahi nei, me koe, me te Wairua
Kotahi tonu nei te Atua. Amine.

Te Kupu a te Atua

Etahi o enei Waiata a Rawiri, ko ratou e whakarite ana i te
Maramataka o te tau ranei, a, ka mutu ia waiata, ia waiata, 1
nga rd katoa o te tau, na, ko tenei, Kororia ki . ..

Te Rawhitu tuatahi, me nga Ratapu o te Petekoha —
Waiata 68

1 Kia ara te Atua, kia marara ona hoariri; ®
kia whati hoki i tona aroaro te hunga e kino ana ki a
ia.

2 Aia atu ratou, pératia me te paowa e aia ana; ®
kia rite ki te ware pie rewa ana i te kapura te
ngaromanga o te hunga kino i te aroaro o te Atua.

Kia koa ia te hunga tika kia hari i te aroaro o te
Atua;

ae ra, kia tino hari pa ratou.

Waiata ki te Atua, himenetia tona ingoa; opehia ake
he huanui mo tana hariata i nga koraha - e

tona ingoa ko IHA - kia hari hoki ki tona aroaro.

Hei matua mo nga pani, hei kaiwhakarite mo nga
pouaru, ®
te Atua i tona nohoanga tapu.

E whakanohoia ana e te Atua te mokemoke ki te
whare, e whakaputaina ana e ia nga herehere ki te
ora; ®

ko te hunga tuta ia e noho i te wahi waikore.

E te Atua, i tou haerenga atu i mua i tau iwi; ®

i tou haerenga i te koraha;

i wiri te whenua, i taturu iho and nga rangi i te aroaro
o te Atua; ®

me taua Hinai ano i te aroaro o te Atua, o te Atua o
Tharaira.

I taia mai, e koe, e te Atua, he ua nui; ®
a, i tou kainga e ruwha ana ka whakatkia e koe.

I noho tau whakaminenga ki reira; ®

na tou pai, e te Atua, i mea kai ai koe ma nga
rawakore.

Ka homai e Thowa te kupu; ®

he ope nui nga wahine whakapuaki:

“Whati rawa nga kingi o nga taua!” e

A, ko te wahine i noho i te whare, kei te tuwha i nga
parakete.

He aha koutou ka titiro titaha ai, e nga maunga
tiketike, ki te maunga i hiahiatia nei e te Atua kia
nohoia e ia, ®

ae, ka nohoia e Thowa ake ake?



17 Ko nga hariata a te Atua, e rua tekau mano, mano
mano iho; ®
kei roto i a ratou te Ariki, me te mea ko Hinai, ko te
wabhi tapu.

18 Kua kake koe ki runga, kua whakaraua e koe te
whakarau; e
kua riro i a koe he ohaoha mo te tangata; ae, mo te
hunga tuta and, kia noho ai a Thowa, te Atua ki a
ratou.

19 Kia whakapaingia te Ariki, e whakawaha nei i ta
tatou pikaunga i ténei ra, i ténei ra, ®
te Atua o t0 tatou whakaoranga.

20 Ko to tatou Atua te Atua o te whakaoranga; ®
na Thowa ano, na te Ariki, nga putanga ake i te mate.

Te Rawhitu tuarua, me nga Rahina/Mane o te Petekoha -
na Waiata 68

24 1Kkite ratou, e te Atua, i 6u haerenga, ®
i nga haerenga o toku Atua, o toku Kingji, i te wahi
tapu.

25 Ko nga kaiwaiata i haere i mua, i muri ko nga
kaiwhakatangi, ®
i waenganui ko nga kotiro e patupatu ana i nga
timipera.

26 “Whakapaingia te Atua i roto i nga whakaminenga, te
Ariki hoki, e
e nga mea i puta mai i te matapuna o Iharaira!”

27 Kei reira a Pineamine, te whakaotinga, to ratou ariki,
nga rangatira o Hara, me to ratou ropa, ®
nga rangatira o Hepurona, me nga rangatira o
Napatari.

28 Kua oti he kaha mou te whakahau iho e tou Atua; ®
whakaitkia, e te Atua, tau i mea ai mo matou.

Ka maua mai e nga kingi he hakari ki a koe, ®

mo tou temepara i Hiruharama.

Riria te kirehe o nga kakaho, te huinga ptru, me nga
kaao kau a nga iwi, me te takahi i nga pihi hiriwa ki
raro; ®

whakamararatia nga iwi e ahuareka ana ki te
whainga.

E puta mai nga rangatira i Thipa; ®

meake hohoro te totoro o nga ringa o Etiopia ki te
Atua.

Waiata ki te Atua, e nga rangatiratanga o te
whenua;

himene ki te Ariki;

ki a ia, ko tona hariata nei ko nga rangi o nga rangji,
nonamata; ®

na, ka puaki tona reo, he reo kaha.

Waiho te kaha i te Atua, kei runga nei i a Tharaira tana
mahi rangatira; ®

kei nga kapua hoki tona kaha.

Ka wehingia koe, e te Atua, i roto i ou wahi tapu; ®

ko te Atua o Tharaira te kaihomai i te kaha, i te mana,
ki tona iwi. Whakapaingia te Atua!

Te Rawhitu tuatoru, me nga Ratai/Tirei o te Petekoha —
Waiata 127

1

3

Ki te kore e hanga e IThowa te whare, he maumau
mahi ta nga kaihanga.

Ki te kore e tiakina e lhowa te pa, maumau mataara
noa te kaitiaki.

He maumau to koutou ara wawe, t0 koutou noho roa
i te po, ta koutou kai i te taro o te mauiui; ®
ko tana moe téna ka homai nei ki tana e aroha ai.

N3, he taonga pamau na Thowa nga tamariki, ®



ko nga hua ano o te kopu tana utu.

E rite ana ki nga pere i te ringaringa o te tangata
kaha
te whanau o te taitamarikitanga.

Ka hari te tangata kua ki nei tana papa pere i a

ratou. e

E kore ratou e whakama, ina korero ki 0 ratou hoariri
i te kiiwaha.

Te Rawhitu tuawha, me nga Raapa/Wenerei o te
Petekoha — na Waiata 18

1

Ka aroha ahau ki a koe, e Thowa,
e toku kaha.

Ko Thowa toku kamaka, toku pa, toku kaiwhakaora;
toku Atua, toku tino kamaka, e whakawhirinaki ai
ahau;

toku whakangungu rakau, te haona o toku
whakaoranga, toku pourewa tiketike.

Ka karanga ahau ki a Thows3, e tika nei kia
whakamoemititia; ®
a, ka ora i oku hoariri.

I karapotia ahau e nga whakawiringa a te mate, ®
a, whakawehia ana ahau e nga waipuke o te kino.

I karapotia ahau e nga whakawiringa a te reinga, ®
i haukotia e nga mahanga a te mate.

I karanga ahau ki a Ihowa i toku paweratanga; i
hamama ki toku Atua. ®

I whakarongo ia ki toku reo i roto i tona temepara, i
tae ano taku hamama ki tona aroaro, ki ona taringa.

N3, ka ngaueue te whenua, ka rti, wiri ana nga putake
0 nga maunga, ®

ngaueue ana i tona riri.

I kake he paowa i ona pongaponga, ®

a, kai ana te kapura a tona mangai, ngiha ana nga
waro.

I whakapingoretia e ia nga rangi, a, heke iho ana, ®
a, 1 raro te pouri matotoru i ona waewae.

I eke ia ki runga ki te kerupa, &, rere ana; ®

ae, i rere omaki ia i runga i nga parirau o te hau.

I meinga e ia te pouri hei wahi ngaro mona, hei teneti
i tetahi taha oOna, i tetahi taha;

ko te pouritanga o nga wai, ko nga kapua matotoru o
te rangi.

I rere atu ona kapua matotoru i te wherikotanga o
tOna aroaro; ®

te whatu, me nga waro kapura.

I papa ano te whatitiri a Thowa i nga rangi, ®

a, puaki ana te reo o te Runga Rawa; he whatu, he
waro kapura.

I kokiritia e ia ana pere, a, marara ana ratou; ®

ae, i koperea hoki e ia te tini uira, a, whati ana ratou.
Katahi ka kitea nga takere o nga wai, ®

a, ka takoto kau nga pitake o te ao i tau
whakattapehupehutanga, e Thowa, i te whengunga o
te manawa o ou pongaponga.

I tono karere mai ia i runga, ka mau ki ahau;
toia ake ahau e ia i roto i nga wai maha.

Nana ahau i ora ai i toku hoariri kaha, i te hunga e
kino ana ki ahau;
he kaha rawa hoki ratou i ahau.

I huakina tatatia ahau e ratou i te ra o toku matenga; ®
ko Thowa ia toku whakawhirinakitanga.

I whakaputaina ahau e ia ki te wahi nui, i
whakaorangia ahau e ia; ®

he ahuareka nona ki ahau.



Te Rawhitu tuarima, me nga Rapare/Taite o te Petekoha
—na Waiata 18

20 Rite tonu ki taku mabhi tika ta Thowa utu ki ahau; ®
rite tonu ki te ma o oku ringa tana i whakahoki ai ki
ahau.

21 Moku i pupuri i nga ara o IThowa, e
a, kihai i he, i whakarere i toku Atua.

22 Kei mua tonu hoki i ahau ana whakaritenga katoa, ®
kihai ano i whakamataratia atu i ahau ana tikanga.

23 Tapatahi tonu hoki toku whakaaro ki tona aroaro, ®
a, i tiaki ahau i ahau kei kino.

24 N3, ka homai e Thowa he utu ki ahau,
rite tonu ki toku tika, ki te ma o oku ringa i tona
aroaro.

25 He tangata atawhai, ka atawhai hoki koe; ®
he tangata tika, ka tika hoki koe.

26 He tangata ma, ka ma hoki koe; ®
he tangata whakakeke, ka whakakeke hoki koe.

27 E whakaorangia hoki e koe te iwi ngakau mamae; ®
ka whakahokia ano e koe ki raro nga kanohi
whakakake.

28 Mau hoki e whakat taku rama;
ma Thowa, ma toku Atua, e whakamarama toku
pouri.

29 Nau hoki ahau i rere ai na waenganui atu i te ropa; ®
na toku Atua hoki i pekea ai e ahau te taiepa.

30 Tena ko te Atua, tika tonu tona ara; kua oti tana kupu
te whakamatau; ®
he whakangungu rakau ia ki te hunga katoa e
whakawhirinaki ana ki a ia.

31 Ko wai oti te Atua, ki te kahore a Thowa? e
Ko wai hoki he kamaka, ki te kahore t0 tatou Atua?

Ko te Atua, nana ahau i whitiki ki te kaha,
1 mea kia tino tika toku ara.

Ko ia hei mea i oku waewae kia rite ki 0 te hata; ®
mana hoki ahau e whakata ki runga ki oku wahi
tiketike.

Ko ia hei whakaako i oku ringa ki te whawhai, e

a, whati ana te kopere parahi i oku ringa.

Kua homai ano e koe ki ahau te whakangungu rakau
o tau whakaoranga; ®

puritia ana ahau e tou ringa matau, whakanuia ana e
tou whakaaro mahaki.

I whakanuia e koe oku takahanga i raro i ahau; ®
te paheke oku waewae.

Ka arumia e ahau oku hoariri, mau iho i ahau;
e kore ahau e tahuri mai, a ngaro noa ratou.

Maria ana ratou i ahau, te kaha te whakatika;
hinga ana ki raro i oku waewae.

Nau hoki ahau i whitiki ki te kaha mo te whawhai;
piko ana i a koe ki raro i ahau te hunga e whakatika
mai ana ki ahau.

Kua meinga e koe kia tahuri mai nga tuara o oku
hoariri ki ahau,
kia hautopea ai e ahau te hunga e kino ana ki ahau.

[ karanga ratou, heoi, kahore he kaiwhakaora; e
ki a Thowa, otira kihai i whakahoki kupu ki a ratou.

N3, ka tukia ratou e ahau a rite noa ratou ki te puehu
e puhia ana e te hau;

akiritia atu ana ratou ki waho, ano he paru no te
huarahi.

Kua whakaorangia ahau e koe i nga ngangautanga a
te iwi; kua meinga e koe hei rangatira mo nga
tauiwi; e

hei apa moku te iwi kahore i matauria e ahau.

Kia rongo kau te taringa ki ahau, ka kakama tonu mai
ratou ki ahau; ®
ko nga tangata iwi ke ngohe kau ki ahau.

Ka memeha haere nga tangata iwi ke; ®
ka puta wehi mai hoki i roto i 0 ratou kuhunga.

E ora ana a Thowa; kia whakapaingia hoki toku
kamaka,
kia whakanuia te Atua o toku whakaoranga;

ko te Atua, mana nei e rapu he utu moku, ®

mana e pehi nga iwi ki raro i ahau.

Mana ahau e mawhiti ai i oku hoariri, ae ra, mau ahau
e mea kia teitei ake i te hunga e whakatika mai ana ki
ahau;

ka whakaorangia ahau e koe i te tangata tuta.

M0 konei ka whakawhetai ahau ki a koe, e Thowa, i
waenganui i nga tauiwi; ®

ka himene ki tou ingoa.

He nui nei tana whakaora i tana kingi; ®

e whakaputa aroha ana ki tana tangata i whakawahi
ai, ki a Rawiri ratou ko ona uri ake ake.

Te Rawhitu tuaono, me nga Ramere/Paraire o te
Petekoha — Waiata 138

1

Ka whakapaua toku ngakau ki te whakawhetai ki a
koe;

ka himene atu ahau ki a koe i te aroaro o nga atua.

Ka koropiko atu ahau ki te ritenga o tou temepara
tapu, a, ka whakamoemiti ki tou ingoa, mo tou aroha
me tou pono; ®

kua whakanuia hoki e koe tau kupu ki runga ake i tou
ingoa katoa.

I whakahoki kupu mai koe ki ahau i te ra i karanga ai
ahau,



a, whakahirihiritia ana e koe toku wairua ki te kaha.

4 Ka whakamoemiti nga kingi katoa o te whenua ki a
koe, e Thow3,
kua rongo hoki ratou ki nga kupu a tou mangai.

5 Ae, e waiata ratou mo nga ara o Thowa; e
he nui hoki te kororia o Thowa.

6 Ahakoa hoki kei runga rawa a IThow3, e titiro iho ana
ano ia ki te hunga papaku; e
tena ko te tangata whakakake, i tawhiti ano kua
matauria e ia.

7 Ahakoa haere ahau i waenganui o te he, mau ahau e
whakahauora;
ka totoro tou ringa ki te riri o oku hoa whawhai, ma
tou ringa matau ano ahau e whakaora.

8 Ma lhowa e whakaoti aku mea; ®
e Thowa, e mau ana tau mahi tohu ake ake. Kaua e
whakarérea nga mahi a 6u ringa.

Te Rawhitu tuawhitu, me nga Rahoroi/Hatarei o te
Petekoha — Waiata 133

1 Na, ano te pai, ano te ahuareka o te nohoanga o nga
teina, o nga tuakana ®
i runga i te whakaaro kotahi!

2 Tona rite kei te hinu utu nui i runga i te Gpoko, i heke
iho nei ki te pahau,
ae ki te pahau o Arona, i heke iho nei ki te remu o ona
kakahu.

3 Kei te tomairangi ano o Heremona, kei téra i heke iho
ki nga maunga o Hiona. ®
I whakahaua iho hoki e Thowa te manaaki mo reira, te
ora mo ake tonu atu.



Waiata 134

1 Na, whakapaingia a Ihow3, e nga pononga katoa a
Thowa, e
e th nei i te whare o Thowa i te po!

2 Totoro ake 6 koutou ringa ki te wahi tapu, ®
whakapaingia hoki a Thowa.

3 Ma Thowa koe e manaaki i roto i Hiona,
mana, ma te kaihanga o te rangi, o te whenua.

He Waiata Whakamoemiti na te Kawenata Tawhito
ko tenei

Waiata Whakamoemiti tuatahi

1 “Nana, ko te Atua toku whakaoranga; ®
ka whakawhirinaki ahau, e kore ano e wehi.

2 Ko te Ariki hoki, ko IHOWA toku kaha, taku waiata; ®
ko ia and hei whakaoranga moku.

3 Na, ka utu wai koutou i runga i te koa
i roto i nga puna o te whakaoranga.”

4 Kamea ano hoki i taua ra: “Whakamoemititia a
IThowa, karanga atu ki tona ingoa; ®
whakaaturia ana mabhi ki roto i nga iwi; kauwhautia
atu kua oti tona ingoa te whakaneke ake.

5 Waiata ki a Thowa, he nui noa atu hoki ana mahi;
meinga kia mohiotia ténei puta noa i te ao.

6 Hamama, kia nui te reo, e te wahine e noho ana i
Hiona, *
he nui hoki te Mea Tapu o Tharaira i waenganui i a
koe.”
Thaia 12.2-6
Kororia ki . ..



Waiata Whakamoemiti tuarua
Te Pukapuka o Huriti 16.13-15
Kororia ki...

Teétahi ano Waiata Whakamoemiti ranei

1 Ka tangohia mai hoki koutou e ahau i roto i nga
tauiwi, e
ka whakaminea i nga whenua katoa, ka kawea mai
ano ki to koutou oneone.

2 Ka tauhiuhia ano koutou e ahau ki te wai ma3, a, ka ma
koutou. e
Ka purea koutou e ahau, &, kore iho 6 koutou poke
katoa, a koutou whakapakoko katoa.

3 Kahoatu ano e ahau he ngakau hou ki a koutou, ®

ka hoatu ano e ahau he wairua hou ki roto ki a
koutou.

4 Ka tangohia ano e ahau te ngakau kohatu i roto i 6
koutou kikokiko,
a, ka hoatu he ngakau kikokiko ki a koutou.
5 Ko koutou hoki hei iwi maku,
ko ahau hei Atua mo koutou.
Ehekiera 36.24-26, 28b
Kororia ki ...

Nga Panui Karaipiture
ko tétahi o énei rarangi karaipiture, ko étahi no te Maramataka o
te tau ranei

Te Rawhitu tuatahi, me nga Ratapu o te Petekoha

A, i aua r3, ka haere mai a Thu i Nahareta o Kariri, ka
iriiria e Hoani ki Horano. A, i taua wa and i a ia e haere
ake ana i te wai, ka kite ia i nga rangi e wahia ana kia



tuwhera, me te Wairua, ano he kakupa, e heke iho ana ki a
ia. A, ka puta mai he reo no te rangi, e mea ana, “Ko koe
taku Tama i aroha ai, taku i ahuareka ai.”

Maka 1.9-11

Te Rawhitu tuarua, me nga Rahina/Mane o te Petekoha

Ka mea a Thowa, “N3, ténei ake, ka ringihia e ahau toku
wairua ki nga kikokiko katoa, &, e poropiti a koutou tama,
a koutou tamahine, ka moemoea 0 koutou kaumatua, a,
ka kitea te kitenga e a koutou taitamariki. I aua ra ano ka
ringihia e ahau toku wairua ki nga pononga tane, ki nga
pononga wahine.”

Hoera 2.28-29

Te Rawhitu tuatoru, me nga Ratai/Tarei o te Petekoha

Tenei ake and tetahi kupu whakarite i maka e Thu ki a
ratou, i mea ia: “He rite te rangatiratanga o te rangi ki te
pua nani, i kawea e te tangata, i ruia ki tana mara. He iti
rawa ia i nga purapura katoa, a, ka tupu, ko ia te nui rawa
o nga otaota, a, whakarakau ana, no ka rere mai nga manu
o te rangi, ka noho ki ona manga.”

Matiu 13.31-32

Te Rawhitu tuawha, me nga Raapa/Wenerei o te
Petekoha

Na, i a matou ka tiimanako nei ki ténei, nui atu t0 matou
maia ki te korero. Kahore ano e pera me Mohi i maka nei i
te hipoki ki tona mata, kei titiro matatau atu nga tama a
Tharaira ki te tukunga iho o te mea e memeha haere ana.
Otira, i whakapakeketia 0 ratou hinengaro. No te mea taea
noatia mai ténei ra i te korerotanga o te kawenata tawhito
e mau tonu ana taua hipoki ra ano, kahore ano i hurahia; i
roto ia i a te Karaiti ka whakakahoretia. N3, tae noa mai ki



tenei ra, ki te korerotia a Mohi, e takoto ana he hipoki ki
runga i to ratou ngakau. Na, kia huri ki te Ariki, ka
tangohia te hipoki. N3, ko te Ariki, ko te Wairua ia; ko te
wahi i noho ai te Wairua o te Ariki, kei reira te tikanga
herekore. Ko tatou katoa ia kahore he hipoki mo te mata, e
whakaahua ana i te kororia o te Atua, ano kei roto i te
whakaata, a, e whakaputaia kétia ana kia rite ki taua ahua
ano, he kororia hono iho ki te kororia, i runga i ta te
Wairua o te Ariki.

2 Koroniti 3.12-18

Te Rawhitu tuarima, me nga Rapare/Taite o te Petekoha

Ka tomo a Thu ki Kaperenauma. N3, e mate ana te
pononga a tetahi keneturio, meake marere, ko tana hoki i
matenui ai. Ka tonoa mai etahi hei mea ki a ia kia haere ki
te whakaora i tana pononga. N3, haere tahi ana a Thu me
ratou. A, i a ia kahore nei i matara i te whare, ka tono te
keneturio i étahi hoa ki a ia, ka mea ki a ia, “E te Ariki, kei
maumau ngenge noa koe, ehara hoki ahau i te tikanga
tangata e haere ake ai koe ki raro i toku tuanui; koia té tae
ai toku aro ki te haere atu ki a koe. Engari, kia puaki mai
tau kupu, 3, ka ora taku pononga.” A, i te rongonga o Thu
ki énei mea, ka miharo ki a ia, ka tahuri, ka mea ki te
mano e aru ana i a ia, “Ko taku kupu ténei ki a koutou,
kahore ano ahau i kite i te whakapono hei rite mo ténei te
nui, ahakoa i roto i a Tharaira.” A, rokohanga atu e te
hunga i tonoa, i to ratou hokinga atu ki te whare, kua ora
te pononga ra.

na Ruka 7.1-10

Te Rawhitu tuaono, me nga Ramere/Paraire o te
Petekoha

Na, whakarongo, e taku pononga, e Hakopa, e Tharaira, e
taku i whiriwhiri ai. Ko te kupu ténei a Ihowa, a tou



kaihanga, nana nei koe i whakaahua i roto i te kop, mana
nei koe e awhina, Kaua e wehi, e Hakopa, e taku pononga,
e Iehuruna, e taku i whiriwhiri ai. NoO te mea ka ringihia e
ahau he wai ki runga ki te tangata matewai, he awa ki te
wahi maroke; ka ringihia e ahau toku wairua ki ou uri,
taku manaaki ki tau whanau. A, ka tupu ratou i waenga
taru, anod he wirou i te taha o nga rerenga wai.

Ihaia 44.14

Te Rawhitu tuawhitu, me nga Rahoroi/Hatarei o te
Petekoha

Ka mea a Thu, “Ko ahau te waina, ko koutou nga manga.
Ki te @ tetahi ki roto ki ahau, me ahau hoki ki roto ki a ia,
ka maha o téra hua; ki te motu ke hoki i ahau, e kore tetahi
mea e taea e koutou. Ki te @1 koutou ki roto ki ahau, ki te G
anod aku kupu ki roto ki a koutou, inoia e koutou ta
koutou e pai ai, a, ka meatia ma koutou. Ka
whakakororiatia toku Matua ki te pénei, ki te whai hua
maha koutou, &, ka meinga koutou he akonga naku.”
Hoani 15.5, 7-8

Te Waiata a te Puhi Tapu, a Meri
Ka whakanui toku wairua i te Ariki; e

e hari ana toku wairua ki te Atua, ki toku Kaiwhakaora;
Mona i titiro ki te iti o tana pononga; ®

ta te mea hoki katahi ahau ka kiia e nga
whakatupuranga katoa

e haere ake nei, he wahine hari.

He nui hoki nga mahi a te Mea Kaha ki ahau;
he tapu hoki tona ingoa.

He mabhi tohu tana ki te hunga e wehi ana ki a ia; ®
ki tenei whakatupuranga, ki tenei whakatupuranga.



Kua whakaputaina he kaha e ia, ara e tona ringa; ®
nana te hunga whakakake i marara ai, i te whakaaro
o 0 ratou ngakau.

Kua whakataka e ia nga piriniha i 6 ratou torona; ®
a, whakateiteitia ake ana te hunga iti.

Kua whakakia e ia te hunga mate hiakai ki nga mea pai; ®
kua tonoa kautia atu ana te hunga taonga.

Kua tautokona e ia a Iharaira, tana pononga; ®
he whakamahara hoki ki tana mahi tohu.

Ki a Aperahama ratou ko tana whanau ake tonu atu; ®

péra hoki me tana i korero ai ki 0 tatou matua.
Ruka 1.46-55

Kia whakakororiatia te Matua, te Tama; °

me te Wairua Tapu;

ko te ritenga ia i te timatanga, a ténei and inaianei; °
a ka mau tonu iho, a ake ake. Amine.

ko ténei ranei

Kororia ki te Matua, ki te Tama,

ki te Wairua Tapu; *

mai i te timatanga, ki ténei wa,

3, haere ake nei. Amine.

Nga Inoi
Nga o1 takawaenga me nga whakawhetai

E te Ariki, kia aroha mai.
E te Karaiti, kia aroha mai.
E te Ariki, kia aroha mai.

Te Inoi mo te ra, te tnoi mo te Rahina/Mane, te tnoi mo te Rd o
te Petekoha ranei



Te Inoi mo te Rahina/Mane

E te Atua ora, e te Wairua Tapu ora tonu,
kia maringi iho mai

tou ngao kanapa taunanawe

i whakaka ai i aua akonga tuatahi

kia tahuri ano ai te ao. Amine.

Te Inoi mo te Wa o te Petekoha

E te Atua kaha rawa,

i tenei ra i whakakangia ai e koe te marama o tou Wairua
ki roto i nga ngakau o tau hunga whakapono;

meinga, ma taua Wairua ano,

e tika ai a matou whakatau katoa,

e hari koa ai hoki matou i roto i tou aroha me tou kaha;
ko Thu Karaiti to matou Kaiwhakaora,

ko ia e ora ana e kingi tahi ana

me koe me te Wairua Tapu,

kotahi ano Atua, aianei, a ake tonu atu. Amine.

Te Inoi a te Ariki
Kia whakakotahi i te Wairua, 3,
kua akona nei tatou e to tatou Ariki, ka mnoi tatou.

E t0 matou Matua i te rangi
Kia tapu tou Ingoa.
Kia tae mai tou rangatiratanga.
Kia meatia tau e pai ai
ki runga ki te whenua,
kia rite ano ki to te rangi.
Homai ki a matou aianei
he taro ma matou mo ténei ra.
Murua 0 matou hara,
Me matou hoki e muru nei
i 0 te hunga e hara ana ki a matou.
Aua hoki matou e kawea kia whakawaia;



Engari whakaorangia matou i te kino;
Nou hoki te rangatiratanga, te kaha,
me te kororia,
Ake ake ake. Amine.

Kia tau ki a tatou katoa

te atawhai o to tatou Ariki, o Thu Karaiti,

me te aroha o te Atua,

me te whiwhinga tahitanga ki te Wairua Tapu,
ake ake. Amine.



